
Pertama-tama aku menasihatkan: Naikkanlah permoho-
nan, doa syafaat dan ucapan syukur untuk semua orang, 
untuk raja-raja dan untuk semua pembesar,  agar kita 
dapat hidup tenang dan tenteram dalam segala kesalehan 
dan kehormatan. Itulah yang baik dan yang berkenan  ke-
pada Tuhan, Juruselamat kita, yang menghendaki supaya 
semua orang diselamatkan dan memperoleh pengetahuan 
akan kebenaran.                                         

 1 Timotius 2:1-4

Syukur dan puji Tuhan kerana penyer-
taan dan perlindungan-Nya maka kita 

rakyat Malaysia dapat hidup bersama den-
gan aman walaupun kita terdiri dari pelba-
gai keturunan, agama, budaya dan bangsa.

Kita bersyukur kepada Tuhan kerana wa-
laupun ada masa-masanya timbul perselisi-
han faham di antara kita, akan tetapi kita 
lebih dapat melihat kepelbagaian kita ini 
secara positif dan sebagai kekuatan bagi 
bangsa kita Malaysia.

Kita juga bersyukur kerana Perdana 
Menteri Malaysia YAB Dato Sri Ismail 
Sabri Yakob telah melancarkan satu kem-
pen untuk menyatukan rakyat Malaysia 
yang berbilang kaum, agama dan budaya 
dengan slogan yang bertemakan, “Kelu-
arga Malaysia teguh bersama”.

Untuk merealisasikan cita-cita murni 
ini, semua rakyat Malaysia perlu turut 
serta dan ambil peduli mulai dari keluarga 
kita sendiri, kerana keluarga adalah unit 
dan permulaan masyarakat. Amalan dan 

budaya baik atau buruk akan ditentukan 
dalam keluarga kita.

Membangun keluarga Malaysia memer-
lukan fahaman yang terbuka didorong oleh 

semangat komuniti, keturutsertaan dan 
perjuangan dalam keluarga. 

Ibubapa, tidak kira kaum, agama dan 
budaya perlu membantu mengajar anak-

anak bersikap terbuka dan menghormati 
sesamanya manusia sebagai ciptaan Tu-
han tanpa mengira keturunan, agama dan 
budaya sesamanya itu. Hanya dengan cara 
demikian slogan yang murni tersebut dapat 
direalisasikan bermula dalam keluarga dan 
komuniti setempat.

Sebagai Umat Kristian, kita adalah war-
ganegara Kerajaan Tuhan dan Kerajaan 
Malaysia. Kita hidup bagaikan garam dan 
cahaya membawa pengaruh yang baik ke-
pada sekeliling kita di mana kita berada 
(Mat. 5:13-16).

Sama-samalah kita merelisasikan cita-
cita murni ini, “Keluarga Malaysia Teguh 
Bersama.”

Selamat Menyambut Hari Malaysia ke-59.

“Kebahagiaan adalah Kekitaan”

Uskup Datuk Cornelius Piong 

Uskup Cornelius Piong bersama para paderi dan umat selepas merayakan Misa Kudus Hari 
Malaysia di Katedral St Francis Xavier, Keningau tahun lalu. Foto: Didiroy Joneh. 

ROMA: Orang-orang Kris-
tian dipanggil untuk mem-
bawa harapan bagi mereka 

yang sedang melalui masa-masa 
kelam, terutama keluarga yang 
diancam oleh ideologi-ideologi 
yang lazim di dunia masa ini, kata 
Sri Paus Fransiskus.

Berbicara kepada Institut Sekular        
Schoenstatt Fathers, yang berada di Roma 
untuk perhimpunan agung mereka pada 1 
September, Bapa Suci menyeru mereka 
untuk menjadi “pembawa pesan harapan 
dalam situasi gelap yang dialami orang-

orang di setiap tahap kehidupan ini.”
“Pada masa ini, banyak perkahwinan 

sedang menghadapi krisis, yang muda ter-
goda, yang tua dilupakan, anak-anak men-
derita,” katanya.

“Kita sering melihat bahawa sifat alami-
ah keluarga diserang oleh pelbagai ideolo-
gi, yang menggoyahkan dasar yang meno-
pang keperibadian manusia dan masyarakat 
secara keseluruhan.”

 Bapa Suci mengatakan dalam keluarga 
ada “jurang kesefahaman” di antara orang 
tua dan orang muda.

Sri Paus memulakan ceramahnya dengan 
menyampaikan  selamat kepada ketua Insti-
tut Sekular Schoenstatt Fathers, Fr Alexan-

dre Awi Mello, setiausaha Dikasteri Kera-
sulan Awam, Keluarga dan Kehidupan, 
yang terpilih mengetuai institusi sekular itu 
pada 21 Ogos sebagai Pemimpin Umum. 

Bapa Suci juga berterima kasih kepada 
Fr Alexandre atas “kerjasamanya selama 
beberapa tahun terakhir ini dalam perseku-
tuan dengan penerus Petrus, untuk kepent-
ingan seluruh Gereja.”

Dalam ceramahnya, Bapa Suci men-
dorong institut itu untuk melanjutkan pe-
layanan mereka kepada Gereja dan dunia, 
“terutama dengan menemani keluarga-ke-
luarga dalam pelbagai peristiwa dan kesu-
karan yang mereka alami.”

Mengingat rangkaian pembicaraannya 

semasa audiensi umum baru-baru ini ten-
tang orang tua, Sri Paus Fransiskus mene-
kankan perlunya “perjanjian antara gen-
erasi” yang “dapat menyelamatkan umat 
manusia.”

Sangti Papa berkata bahawa memelihara 
“identiti peribadi dan keluarga” seseorang 
adalah lebih daripada sekadar mewariskan 
sifat genetik atau nama keluarga seseorang, 
“tetapi di atas semua kebijaksanaan tentang 
apa ertinya menjadi manusia, menurut ren-
cana Tuhan.” 

Oleh itu, misteri penebusan kita berkait 
rapat dengan pengalaman cinta dalam ke-
luarga,” kata Sri Paus Fransiskus. — media 
Vatikan/Ucanews.com 

Pesan Hari Malaysia Uskup Cornelius Piong 

Jadilah garam dan terang untuk kerajaan Tuhan dan Malaysia 

Sri Paus Fransiskus bertemu para keluarga dan anak-anak mereka di Vatikan, baru-baru ini. 

Keluarga diserang 
pelbagai ideologi



Formula Alkitabiah 
untuk memaafkan 

Petikan Injil minggu ini adalah 
salah satu petikan yang 

mengelirukan untuk kebanyakan 
orang. 

Ia menceritakan perumpamaan 
tentang pelayan yang tidak jujur 
menghapuskan sebahagian dari-
pada hutang tuannya, pada 
dasarnya menipu tuannya bagi 
sebahagian daripada wang yang 
terhutang kepadanya.

Pertama sekali, ini bukan 
perumpamaan moral. Yesus tidak 
memberitahu kita bahawa kita 
harus menjadi tidak jujur. 

Sebaliknya, tujuannya adalah 
untuk menunjukkan kepada kita 
bahawa kita mesti berfikir ke 
hadapan; kita mesti merancang 
untuk masa depan kita yang 
kekal,  bukan hanya untuk 
kehidupan kita di sini dan seka-
rang.

Dalam cerita itu, tuan yang 
kaya melambangkan Tuhan, yang 
telah mempercayakan banyak 
perkara kepada setiap daripada 
kita dari segi bakat, sumber 
kewangan, kebolehan, dan ban-
yak lagi. 

Seperti tuan tersebut, satu hari, 
dia akan bertanya adakah kita 
telah menggunakan dengan bijak 
apa yang telah diberikan secara 
percuma. 

Walau bagaimanapun, tidak 
seperti tuan dalam perumpamaan, 
Tuhan mahu kita memberi den-
gan murah hati apa kami telah 
diberikan dengan murah hati. 

Dia mahu kita memberikan 
kurnia kita untuk membebaskan 
orang lain. Jadi, dalam memuji 
pelayan itu, 

Yesus memberitahu kita baha-
wa jika kita seperti dia, kita akan 
bermurah hati dengan semua 
yang telah diberikan. Kemudian, 
apabila kita berdiri di pintu syur-
ga, akan ada ramai kawan yang 
akan bersaksi untuk kita, sama 
seperti orang yang hutangnya 
telah diampuni berkata kepada 
pelayan itu.

Bagaimana kita mengurus 
sumber yang Tuhan berikan 
kepada kita? 

Apa yang kita lakukan seka-
rang dengan apa yang Tuhan 
telah diamanahkan kepada kita? 

Dalam pembacaan pertama, 
nubuat Amos mungkin kelihatan 
memburukkan penduduk kaya di 
utara Israel. 

Masalahnya ialah Israel telah 
menukar penyembahan tuhan-
tuhan asing dengan penyembah-
an seks, kekayaan, dan kuasa, 
dan sebagai akibatnya, penyem-
bahan kepada Tuhan telah mere-

ka lupakan dan tinggalkan.
Amos mengingatkan kita baha-

wa agama bukanlah polisi insur-
ans terhadap dosa kita, teruta-
manya yang dilakukan terhadap 
orang miskin. 

Seluruh kehidupan umat per-
jan j ian  Tuhan  sepa tu tnya 
dipenuhi dengan Roh kasih per-
janjian. Ini termasuk bukan saha-
ja amalan agama mereka, tetapi 
juga kehidupan moral, politik, 
dan ekonomi mereka. 

Tanpa keprihatinan yang nyata 
terhadap orang yang paling 

lemah di antara kita, berkat 
kekayaan boleh menjadi kutukan 
dalam hal kedudukan kita di 
hadapan Tuhan. 

Di hadapan Tuhan, tiada siapa 
yang boleh bermegah dengan 
kecantikan, kekayaan, kemasy-
huran, atau kuasa. Di hadapan 
Tuhan, kita semua miskin.

Dalam surat pertamanya kepa-
da Timotius, St. Paul memberi 
kita gambaran yang baik tentang 
cara hubungan kita dengan nega-
ra. 

Dia berkata bahawa semua 
kuasa haruslah berpegang teguh 
pada Tuhan dan adalah untuk 
kebaikan kita. 

Oleh itu, tidaklah menghai-
rankan jika dia menasihati 
Timotius agar doa harus dipan-
jatkan “untuk raja-raja dan semua 
yang berkuasa.” 

Jika mereka yang berkuasa 

menerima rahmat yang kita ber-
doa untuk mereka, kehidupan 
masyarakat akan membawa 
ketenangan, ketakwaan, dan 
maruah. 

Ketiga-tiga sifat masyarakat ini 
dihargai dan dicari oleh orang 
dahulu kala.

Orang-orang kudus sentiasa 
menyatakan ciri-ciri ini dalam 
d i r i  mereka ,  dan  Pau lus 
mencadangkan bahawa umat 
kudus, yang terdiri daripada indi-
vidu yang telah menerima rahmat 
Tuhan, akan menyatakan ciri-ciri 
yang sama. 

Kita harus berdoa untuk rah-
mat-Nya dan kemudian berusaha 
untuk menerima-Nya yang men-
jadikan masyarakat kita sebuah 
masyarakat yang damai, beriman, 
bermaruah. – Fr Wilson Francis, 
K e u s k u p a n  A g u n g  K o t a 
Kinabalu 

HARI MINGGU BIASA KE-25
TAHUN C
Amos 8:4-7

1 TimoTius 2:1-8
injil lukAs 16:1-13

Menjadi anggota masyarakat yang beriman dan bermaruah 

Tiada yang sepenting memaaf-
kan. Ia adalah kunci kebaha-
giaan dan keperluan rohani 

yang paling penting dalam hidup 
kita. 

Kita perlu memaafkan, berdamai 
dengan kelukaan dan ketidakadi-
lan yang kita alami agar tidak mati 
dalam keadaan marah dan pahit. 

Sebelum kita mati, kita perlu 
memaafkan — orang lain, diri kita 
sendiri, dan Tuhan, atas apa yang 
berlaku kepada kita dalam hidup 
ini.

Tetapi, itu tidak mudah dilaku-
kan; memang kadang-kadang tidak 
dapat dilaksanakan.  

Ini perlu dibicarakan dengan 
mendalam kerana hari ini terdapat 
banyak kesusasteraan di sekeliling 
kita yang bertujuan baik, di setiap 
lingkaran, yang memberikan gam-
baran bahawa pengampunan han-
yalah persoalan kerelaan memaaf-
kan dan meneruskan kehidupan. 
Biarkan ia pergi dan terus hidup! 

Ia tidak berfungsi seperti itu, 
seperti yang kita semua tahu. Luka 
pada jiwa memerlukan masa, tem-
poh yang lama, untuk sembuh, dan 
prosesnya sangat perlahan, sesuatu 
yang tidak boleh dicepatkan.  

Sesungguhnya, trauma akibat 
luka emosi sering menjejaskan 
kesihatan fizikal kita. Penyembu-
han memerlukan masa.

Dalam menelusuri persoalan 
penyembuhan dan pengampunan, 
kita boleh mendapatkan pandan-
gan berharga yang telah lama tera-
bai daripada kerohanian Yahudi 

dan Kristian mengenai hari Sabat. 
Mengekalkan Sabat bukan seka-

dar menghormati hari tertentu 
dalam seminggu; ia sebenarnya 
satu formula untuk pengampunan. 
Caranya berfungsi begini:

Teologi dan kerohanian Sabat 
mengajar kita bahawa Tuhan men-
ciptakan dunia dalam enam hari 
dan kemudian berehat pada hari 
ketujuh, hari Sabat. 

Malah,  bukan sahaja Tuhan be-
rehat pada hari Sabat, Tuhan secara 
kekal mengisytiharkan ini sebagai 
hari rehat untuk semua orang, dan 
dengan itu Tuhan menetapkan ira-
ma tertentu untuk hidup kita. Irama 
itu sepatutnya berfungsi dengan 
cara berikut:
 Kita bekerja selama enam hari, 
kemudian berehat selama satu 
hari.
 Kita bekerja selama tujuh kali 
tujuh tahun, empat puluh sembi-
lan tahun, kemudian mempunyai 
jubli di mana dunia merayakan 
sabatikal.
 Kita bekerja selama tujuh ta-
hun, kemudian berehat selama 
satu tahun (sabatikal).
Sekarang, irama itu juga mem-

beri erti sebagai irama bagaimana 
kita bergerak ke arah pengampu-
nan:
 Kita boleh menyimpan dendam 
kecil selama tujuh hari, tetapi 
kemudian kita perlu melepaskan 
dendamnya.
 Kita boleh menyimpan dendam 
besar selama tujuh tahun, tetapi 

kemudian kita perlu melepas-
kannya. (“had statut” adalah ber-
dasarkan ini.)
 Kita boleh menahan luka yang 
menyayat jiwa selama empat pu-
luh sembilan tahun, tetapi kemu-
dian kita perlu melepaskannya.
 Kita boleh menahan luka besar 
yang menghancurkan jiwa sehing-
ga kematian kita, tetapi kemudian 
kita perlu melepaskannya.
Ini menyerlahkan sesuatu yang 

terlalu kerap ‘hilang’ di kalangan 
terapeutik dan rohani hari ini, iaitu, 
kita memerlukan masa untuk da- 
pat memaafkan, dan tempoh masa 
yang diperlukan adalah bergantung 
kepada kedalaman kelukaan. Oleh 
itu, sebagai contoh:
 Apabila kita dihina oleh rakan 
sekerja semasa mesyuarat, kita 
memerlukan sedikit masa untuk 
merajuk tentang ketidakadilan 
itu, tetapi biasanya dalam bebera-
pa hari kita boleh mengenepikan 

perasaan rajuk itu dan melupa-
kannya.
 Apabila kita diberhentikan 
kerja dengan dingin oleh majikan 
yang tidak adil, tujuh hari atau tu-
juh minggu selalunya tidak cukup 
bagi kita untuk memaafkan, apa-
tah lagi melupakan kelukaan. 

Tujuh tahun adalah jangka 
masa yang lebih realistik. (Per-
hatikan bahawa ‘statut batasan’ 
berbanding dengan pandangan 
alkitabiah ini.)
 Ada trauma yang kita alami 
menyebabkan luka amat dalam 
pada diri kita, yang mungkin dis-
ebabkan oleh majikan yang tidak 
adil, yang melayan kita secara 
tidak adil. 
 Terdapat luka yang kita alami 
akibat penderaan, diabaikan, dan 
ketidakadilan bertahun-tahun 
yang memerlukan lebih daripada 
tujuh tahun untuk diproses. 

Ia mungkin mengambil masa 
empat puluh sembilan tahun, 
setengah abad, untuk berdamai 
dengan kenyataan bahawa kita 
dibuli semasa kanak-kanak atau 
didera secara emosi atau seksual 
pada masa muda kita.
 Terdapat luka yang begitu 
dalam dan traumatik yang hanya 
dapat dilepaskan semasa kita di 
ambang maut, di mana kita dapat 
berdamai dengan fakta bahawa ia 
telah menimpa kita, membenar-
kan ia pergi, memaafkan individu 
tersebut atau pihak-pihak yang 
bertanggungjawab ke atasnya.
 Akhir sekali, mungkin terdapat 

luka yang terlalu dalam, terlalu 
lemah, dan terlalu menyakitkan 
untuk diproses dalam hidup ini. 
Bagi semua ini,  syukur kita men-
dapat rangkulan penyembuhan 
yang penuh belas kasihan Tuhan 
selepas kematian.
Keupayaan untuk memaafkan 

lebih bergantung pada rahmat dari-
pada kemahuan. 

Pepatah mengatakan, melakukan 
kesilapan ia adalah manusiawi, 
tetapi memaafkan adalah ilahi. 
Slogan kecil ini mengandungi ke-
benaran yang mendalam.  

Apa yang menjadikan pengam-
punan begitu sukar, kadang-kadang 
mustahil, bukan disebabkan kerana 
ego kita yang cedera dan terluka. 

Sebaliknya, kesukaran sebenar 
mengampuni ialah luka pada jiwa 
berfungsi sama seperti luka pada 
badan; ia melemahkan sistem  
kekuatan kita.

Ini adalah benar terutamanya 
untuk trauma yang menyayat jiwa 
dan menghancurkan jiwa yang 
mengambil masa empat puluh 
sembilan tahun atau seumur hidup 
untuk sembuh, atau kadang-ka-
dang tidak dapat diubati seumur 
hidup ini. 

Luka seperti ini secara radikal 
melemahkan kita, terutamanya ter-
hadap orang yang melakukan ini 
kepada kita, menjadikannya sangat 
sukar untuk kita memaafkan.

Kita memerlukan kerohanian 
Sabat untuk membantu kita. — 
Hakcipta Terpelira 1999-2022 @ 
Fr Ron Rolheiser 

Di hadapan Tuhan, kita semuanya 
serba kekurangan 



Adakah anda 
mempunyai 
persoalan agama, 
Kitab Suci atau ajaran 
Gereja?

Hantarkan 
soalan anda ke:
HERALD
5, Jalan Robertson, 
50150 Kuala Lumpur

Tel: 03-2026 8291

Email: 
liza@herald.com.my

Tanya
Jawab

Busana paderi
Soalan:Beberapa waktu lalu, saya terkejut keti-
ka saya mengikuti Misa di sebuah tempat, 
paderinya tidak mengenakan jubah lengkap, 
hanya stola saja. Apakah ini tidak bertentan-
gan dengan aturan dalam Gereja? — Anna 
Hanna 

Jawaban: Terima kasih kerana memperhatikan 
para paderi, termasuk liturgi, bahkan pakaian 
liturgi itu sendiri. 

Namun sebelum hal itu, ada satu hal yang 
perlu diketahui bahawa Perayaan Ekaristi dalam 
Gereja itu diatur dalam Pedoman Umum Misale 
Romawi (PUMR). 

Pedoman inilah yang menjadi dasar semua 
paderi atau para petugas liturgi untuk merayakan 
Ekaristi Ritus Roma yang dikehendaki Gereja, 
termasuk bagaimana pemakaian busana liturgi.

Busana liturgi mempunyai makna yang dalam 
dan bukan sekadar aksesoris. Pemakaian busana 
liturgi ini dalam Ekaristi berlaku bukan hanya 
bagi paderi, tetapi semua yang terlibat dalam 
liturgi. Inilah mengapa dalam PUMR disampai-
kan secara khusus dalam nombor 335-347.

Penyampaian ini menunjukkan bahawa busana 
liturgi bukan sekadar pakaian biasa. “Busana        
liturgis hendaknya kelihatan indah dan anggun 
bukan kerana banyak dan mewahnya hiasan, 
melainkan kerana bahan dan bentuk potongan- 
nya. 

Hiasan pada busana liturgis yang berupa 
gambar atau lambang, hendaknya sesuai den-
gan liturgi. Yang kurang sesuai hendaknya 
dihindarkan” (PUMR no. 344).

Untuk itulah, Gereja menganggap busana 
liturgi ini busana suci (sacred vestments) kerana 
berhubungan dengan segala yang suci, apalagi 
Perayaan Ekaristi. 

Maka, pemakaian busana liturgi dalam 
Ekaristi merupakan suatu keniscayaan yang 
tidak dapat ditolerir oleh siapa saja, termasuk 
uskup dan imam. Secara jelas PUMR memberi-
kan pedoman tentang penggunaan busana liturgi 
dalam ekaristi.

Sekiranya ada tiga hal yang utama dan dapat 
kita jadikan pedoman bagi uskup, imam, baha-
gian liturgi, dan petugas liturgi. 

Mereka perlu memperhatikan ini, sehingga 
tahu bagaimana semestinya penggunaan busana 
liturgi dalam Ekaristi.

Pertama, busana yang lazim dipakai oleh 
semua pelayan liturgi termasuk imam adalah 
“alba”: “Busana liturgis yang lazim dikenakan 
oleh semua pelayan liturgi, tertahbis maupun 
tidak tertahbis, ialah alba, yang dikencangi den-
gan singel, kecuali kalau bentuk alba itu 
memang tidak menuntut singel. Kalau alba tidak 
menutup sama sekali kerah pakaian sehari-hari, 
maka dikenakan amik sebelum alba. Kalau 
pelayan mengenakan kasula atau dalmatik, ia 

harus mengenakan alba, tidak boleh mengganti-
kan alba tersebut dengan duperpli” (PUMR no. 
336).

Kedua, penegasan tentang penggunaan stola 
bersama kasula mahupun dalmatik: “Juga,        
sesuai dengan kaidah yang berlaku, tidak boleh 
pelayan hanya mengenakan stola tanpa kasula 
atau dalmatik” (PUMR no. 336). Ini pun diper-
tegas bahawa “kasula” dipakai jika merayaan 
Ekaristi (Bdk. PUMR no. 337).

Dua prinsip di atas secara jelas memberikan 
arahan, bahawa imam yang merayakan Ekaristi 
tidak dapat seenaknya dalam berbusana, kerana 
bukan pesta biasa, bukan acara peribadi. 

Ekaristi adalah perayaan Gereja, sehingga 
imam menggenakan pakaian yang diminta oleh 
Gereja. Untuk itu, semua imam termasuk uskup 
sebagai selebran, menggunakan alba, stola, dan 
kasula.

Stola itu sebagai tanda otoritas Imamat Kristus 
berdasarkan tingkat tahbisan. Stola dalam 
Ekaristi tidak boleh tanpa kasula dalam 
Perayaan Ekaristi, terutama selebran seperti per-
ayaan sakramen lain, iaitu Sakramen Tobat yang 
imam hanya menggunakan alba dan stola. 

Imam boleh menggunakan alba dan stola saja 
ketika dia menjadi kon-selebran bilamana keti-
dakcukupan jumlah kasula ketika ada Perayaan 
besar (Bdk. PUMR no. 209). — Father  
Yohanes Benny Suwito, hidupkatolik.com

KUANTAN: Masjid Negeri Sultan Ahmad I 
di Kuantan telah menganjurkan majlis per-
jumpaan pemimpin-pemimpin antara agama 
di bandar tersebut pada 23 Ogos lalu. 

Perjumpaan itu adalah sebahagian dari-
pada “Program Merarau Harmoni” (Makan 
Tengah Hari Harmoni Masjid Negeri). Me-
rarau ialah perkataan yang baru dicipta oleh 
Dewan Bahasa dan Pustaka (DBP) yang ber-
maksud perhimpunan makan tengah hari.

Fr George Packiasamy, paderi paroki Ger-
eja St Thomas, Kuantan dan Frederick Lim, 
ketua PMIEA St Thomas turut menghadiri 
majlis tersebut. Selain mereka, beberapa 
ketua agama misalnya wakil dari Gereja 
Methodist Tamil Kuantan, Kuil Sri Maha 
Mariamman dan Persatuan Hindu Kuantan, 
datang ke perjumpaan itu. 

Para tetamu telah disambut dan dialu-
alukan oleh Dato Ustaz Haji Badli Shah Bin 
Haji Alauddin (Imam Besar dan Pengerusi 
Masjid Negeri), Tuan Mohd Affandi Bin Ab-
dul Rani (Pengerusi JAIS), Imam Muham-
mad Izzan Idris dan En Muhammad Hafi-
zuddin Bin Tajuddin, serta ahli jawatankuasa 

Masjid yang lain.
Dato Ustaz Badli Shah dalam ucapannya 

mengatakan bahawa objektif program terse-
but adalah untuk mewujudkan keharmonian 
antara semua agama dan meningkatkan ke-
harmonian masyarakat khususnya di Kuan-

tan. Beliau juga menekankan keperluan agar 
semua agama saling memahami dan meng-
hormati khususnya dalam negara yang ber-
bilang kaum serta agama. 

Beliau juga menggesa para pemimpin aga-
ma untuk berusaha ke arah membina seman-

gat persaudaraan dan persahabatan. 
Ustaz itu juga berkata, ia merupakan perte-

muan pertama di kalangan semua ketua aga-
ma di masjid berkenaan dan berharap lebih 
banyak lagi perhimpunan seperti itu diada-
kan secara berkala pada masa akan datang. 

Tuan Mohd Affandi, yang merupakan 
Pengarah Lembaga Masjid Negeri, turut 
menyokong usaha dialog antara agama di 
tempat ibadat dan membina integrasi yang 
harmoni antara agama. Beliau meluahkan 
perasaan kecewa dan kesal di tengah-tengah 
ketegangan serta salah faham antara agama 
di negara kita.

Selepas siri ucapan, para hadirin menonton 
tayangan video mengenai struktur organisasi 
Masjid dan ahli lembaga pengarah, diikuti 
dengan makan tengah hari. Dato Ustaz Badli 
Shah kemudiannya membawa para tetamu 
melawat masjid. 

Semua tetamu dijemput untuk menandata-
ngani buku pelawat. Sesi bergambar         dii-
kuti sesi penyampaian cenderahati oleh Dato 
Ustaz Badli Shah,  mengakhiri program pada 
hari tersebut.

Majlis perjumpaan pemimpin 
antara agama di Masjid Kuantan 

Dialog antara agama penting untuk mengekalkan keharmonian di negara yang berbilang 
kaum dan agama. 

Iman dalam menghadapi pelbagai pergelutan peribadi 
MIRI: Caritas Miri dengan kerjasama Tim 
Jawatankuasa Sosial Sisters of St. Francis 
of Sarawak (SSFS) telah menganjurkan cer-
amah khas dalam Bahasa Malaysia – untuk 
menangani pergelutan dalaman yang diha-
dapi umat Katolik selepas pandemik.

Program ini menampilkan Fr Sylvester 
Ngau Juk selaku penceramah kepada kira-
kira 156 peserta dari Sandakan, Kuching 
dan Selangor melalui platform Zoom.

Sesi dimulakan dengan doa pembukaan, 
disusuli sesi pertama di mana Fr Sylvester 
bercakap tentang bagaimana kesedihan ter-
jadi sebagai tindak balas semula jadi manu-
sia. 

Dia juga menunjukkan beberapa peti-
kan Kitab Suci dalam Alkitab, menunjuk-
kan bagaimana Yesus Tuhan, juga seorang 
manusia – berhadapan dengan perjuangan 
yang sama seperti kita semua.

Fr Sylvester memetik kata-kata pakar 
psikologi Amerika, Elisabeth Kübler-Ross 
yang menyenaraikan lima peringkat kesedi-
han - penafian, kemarahan, tawar-menawar, 
kemurungan dan penerimaan.

Katanya, kita boleh menggunakan iman 
Katolik kita sebagai mekanisme mengatasi 
pergelutan jangka panjang, di mana kema-
tian bukanlah penamat, tetapi dalam Kristus 
kita dapat kelegaan dan penghiburan. 

Sahabat kecil Yesus
Terima kasih kepada adik-adik yang menyertai 

ruangan Doa dan Syukur untuk Malaysia sempena 
Hari Kebangsaan ke-65 dan Hari Malaysia ke-59.

Sepatutnya antie menyiarkan karya adik-adik pada 
4 dan 11 Sept. Namun pada saat akhir, kami tidak 
bersiaran pada 4 Sept. 

Oleh itu, antie memaparkan karya adik-adik yang 
sepatutnya disiarkan pada 4 Sept 2022 lalu. 

Negaraku Malaysia, 
Aman makmur kaya raya,
Banyak keluarga diam di 

dalamnya,
Oh negaraku,

Keluarga Malaysia 
teguh bersama.
(Samantha Jayne 

Joe Osmas, 12, dari 
Kg.Kabunau,Kuala Penyu)

“Tuhan Yesus, kami bersyukur 
kerana Engkau selalu mem-

berkati negara kami, Malaysia. 
Semoga Engkau terus mem-

berkati kami dan semua keluar-
ga kami agar kami semua dapat 
hidup aman dan damai. Tuhan 
Yesus, kami berdoa. Amin.”
(doa ditulis oleh adik Joe 
Jordan Joe Osmas, 11, 

bersekolah di Sk St Joseph, 
Kabunau, Kuala Penyu) )

“Kamu tidak dapat meng-
abdi kepada Tuhan dan 
kepada Mamon.” (Luk 
16:13). Ini adalah antara 
pesan Yesus kepada kita 
melalui pembacaan Injil 
pada Hari Minggu ini.
Ad ik-ad ik, apa i tu 

‘mamon’? Mamon merujuk 
kepada perkara mengum-
pulkan harta benda secara 
tamak. Mamon juga ber-
m a k s u d  m e n c a r i              
keuntungan dengan cara 
tidak baik.
Adik-adik, Tuhan tidak 

menghalang kita untuk 
menjad i  kaya tetap i 
sebaik-baiknya, kelebihan 
yang kita ada, kongsikan-

lah dengan mereka yang 
memerlukan. 
Jangan kerana kita lebih 

berada dari orang lain, 
maka kita bersifat som-
bong dan memilih kawan.
Teladanilah Yesus. Dia 

Putera Tuhan. Tetapi Dia 
sentiasa melayani mereka 
yang  m i sk i n ,  sak i n ,           
terabai dan memerlukan. 
Semoga adik-adik dapat 

menggunakan bakat dan 
kelebihan yang adik ada 
untuk melayani serta 
membantu mereka yang 
lebih memerlukan. 

Salam Sayang
Antie Melly

Sebelum Injil dibacakan, kita akan membuat tanda Salib pada dahi, 
mulut dan dada. Apakah maksudnya? Berikut adalah penjelasan 
singkat: 
Tanda Salib di dahi: Dalam fikiran, aku percaya akan Sabda Tuhan.
Tanda Salib pada mulut: “Melalui mulutku aku mewartakan Sabda 

Tuhan”.
Tanda Salib pada dada: “Dalam hatiku, aku simpan sabda Tuhan”.

Tanda Salib kecil sebelum Injil dibacakan

Mari membuat tanda Salib. Adik-adik juga boleh mewarnakan gambar di atas. 

Kathrin Christina Daniel 
berusia 10 tahun dari 

Paroki St Anthony, Kuala 
Lumpur mengucapkan Se-
lamat Hari Malaysia ke-
59. 

Adik comel ini berdoa 
agar perpaduan dan tol-
eransi sentiasa terpelihara 
di negara tercinta ini! 

Semoga negara ini terus 
aman damai, tidak lagi 

dilanda pandemik dan ber-
satu hati, demikian antara 
harapan Therrance Xavier        
Daniel, 11, dari Paroki St 
Anthony, sempena Hari Ma-
laysia ke-59. 

Adik Therrance juga ber-
syukur kepada Tuhan di 
atas kurniaan keharmonian 
negara ini. 

Daniel Angelo Gilbert, 9, berasal 
dari Kg Takad, Apin-Apin Kenin-

gau, bercita-cita menjadi guru.
Dengan cita-citanya ini, Dan-

iel berharap dapat menyumbang 
sesuatu untuk membina masyarakat 
yang lebih adil dan saksama.

Dari segi agama, Daniel ber-
harap akan dapat menyertai peng-
injilan melalui media yang semakin        
diterima pada masa kini. 

Biarpun masih kecil, adik 
Dunstan Alcuin Alfred 

Gin Jit (6 tahun) dan adik  
Altezza Devonna Alfred Gin Jit, 
4, dari Paroki Roh Kudus Sook, 
sudah mengenal Jalur Gemilang. 

Adik beradik ini sangat 
mencintai Malaysia kerana Ma-
laysia negara yang aman damai 
dan alam faunanya masih ter-
pelihara! 

Dengan tangan ku yang masih 
belum mampu meraih pena, 

aku ingin melukis mu
Namun ketika aku dewasa

Aku akan mengibarkan Jalur 
Gembilang

Dengan bangga! 
Puisi oleh 

Theofany Rosario Dodo, 3, 
Paroki St Anthony, 

Kuala Lumpur.

Kita adalah 
bait Roh Kudus 

SUGUD, Penampang: 235 Krismawan dan 
32 penerima Komuni pertama dari Gereja 
Assumption of Our Lady diingatkan Uskup 
Agung Kota Kinabalu, agar terus menjalan-
kan misi mewartakan Khabar Gembira Yesus 
selepas menerima Penguatan dan Ekaristi.

Uskup Agung John Wong merayakan Hari 
Paroki Gereja Assumption sekaligus mem-
berikan Sakramen Penguatan dan Komuni 
pertama bersama Paderi Paroki,  Fr Wilfred 
Atin dan pembantunya, Fr Gilbert Markus.

Prelatus itu berpesan kepada para 
Krismawan dan penerima Komuni per-
tama bahawa pertumbuhan iman boleh 
direalisasikan dengan berkesan mela-
lui penglibatan aktif dalam pelayanan 
dan aktiviti kemasyarakatan paroki, serta 
menghadiri Perayaan Ekaristi mingguan. —                                    
Soccom Penampang/CS 

KUALA LUMPUR: Selepas beralih ke 
fasa pemulihan pandemik, buat julung          
kalinya Paroki St. Anthony Kuala Lum-
pur merayakan Hari Kebangsaan ke-65        
dengan Misa Komuniti.

Dengan semangat perpaduan dan 
patriotisme di kalangan umat Katolik, 
mereka bangga menjadi anak Malaysia 
serta mendoakan agar tema Hari Ke-
bangsaan pada tahun ini :  “Keluarga Ma-
laysia Teguh Bersama” dapat mengukuh-
kan lagi keharmonian antara kaum dan 
agama di negara ini.

Misa komuniti pada 31 Ogos lalu, di 
animasikan oleh Ministri Belia Paroki 
yang dimulakan dengan perarakan jalur 
gemilang dan bendera setiap negeri di 
Malaysia, diiringi lagu kemerdekaan.

Setiap mereka yang membawa ben-
dera mengenakan pakaian tradisi dari 

pelbagai etnik yang ada di Malaysia. 
Sejurus perarakan bendera sampai di 

hadapan Gereja, semua umat dan pe-
layan Misa berdiri tegak dengan men-
yanyikan lagu Negaraku sambil Jalur 
Gemilang dinaikkan oleh Paderi Paroki St 
Anthony, Fr Clarence Devadass.

Semasa menyampaikan homilinya, Fr 
Clarence berkata, “Mari bersyukur ke-
pada Tuhan atas segala anugerah-Nya 
sempena Hari Kebangsaan ke-65. Kita 
juga di ingatkan untuk mengikuti sabda-
Nya bahawa kita juga adalah sebahagian 
daripada Kerajaan Tuhan. 

Tambahnya lagi, "Melalui pembaptisan 
dan Sakramen Krisma, kita semua diberi-
kan misi mewartakan Khabar Gembira 
Tuhan. 

Fr Clarence juga menasihati umat khu-
susnya belia agar menjadi pelayan Tuhan 

yang setia, mewartakan Firman Tuhan 
yang mereka percaya dan berdoa sepan-
jang masa.

Sempena Hari Kebangsaan tersebut, 
Fr Clarence juga mengajak hadirin agar 
menghayati tema Hari Kebangsaan 
dan menjadi agen damai di kalangan 
masyarakat majmuk di negara ini.

Selepas berkat penutup, para koir 
berdiri di hadapan altar bersama para 
pembawa bendera dan bersama-sama 
dengan umat menyanyikan lagu patrotik 
sambil mengibarkan Jalur Gemilang, dan 
melaungkan kemerdekaan.

Fr Clarence juga dikejutkan dengan 
sambutan ulang tahunnya ke-56.  Meli-
hat raut wajah Fr Clarence, beliau sangat 
terharu dan bersyukur di atas perlindu-
ngan serta berkat Tuhan terhadapnya. — 
Karltwin Kerol 

Ministri Belia St Anthony, gerak 
bersama jaga keharmonian 

Poster mempromosi Larian Solidariti anjuran KOMSOS dan Majlis Pastoral Paroki Keningau. 

KENINGAU: Beriadah sambil menderma merupa-
kan dua aktiviti sihat yang boleh dilakukan pada  
22 Oktober ini dengan menyertai Larian Solidariti 
khususnya di sekitar daerah Keningau. Anda boleh 
memilih larian untuk 5KM atau 10 KM. Bagi yang 
memilih larian 5KM, yuran penyertaan hanyalah 
RM 57 dan bagi larian 10 KM, sumbangan kasih 
adalah  sebanyak RM 90.00.

Tujuan Larian Solidariti ini adalah untuk me-
nambah dana Gereja dalam bidang penginjilan 
media. Sdra Didiroy Joneh, Pengerusi Komisi Ko-
mikasi Sosial Keuskupan Keningau mengatakan, 
"seperti yang kita maklum bahawa penginjilan 
media sangat diperlukan sekarang, maka Radio 
Online Keuskupan Keningau, Kekitaanfm dalam 
fasa penambahbaikan demi pelayanan yang lebih 
efisien, justeru kami memerlukan sejumlah dana  
untuk hasrat murni ini.

Berdasarkan namanya, ‘Larian Solidariti’, ia 
mempromosikan semangat perpaduan dan ke-
harmonian maka ia juga terbuka kepada semua 
golongan, tidak kira pegangan iman dan bangsa 
mereka, tambah Didi. 

Jika anda tidak dapat menyertai atau mempun-
yai masalah kesihatan untuk mengikuti Larian ini, 
anda boleh menyumbang dengan pindahan wang 
seperti nombor akaun di dalam poster, sebanyak 
RM50 atau kurang dari RM50. Bagi penyumbang 
yang menyumbang RM50 ke atas, akan mendapat 
T-Shirt “Larian Solidariti KSFX”. 

Saudara saudari, jangan berlengah, jangan 
ragu-ragu atau jangan sertai kerana hadiah yang 
ditawarkan. Utamakan penyertaan sambil meny-
umbang dan sebagai sokongan terhadap pengin-
jilan. Sertailah Larian Solidariti ini. Hubungi nama-
nama tertera di poster ini untuk maklumat lanjut. 

Ministri Belia St Anthony, KL bersama paderi dan hadirin yang hadir sempena Misa Komuniti Hari Kebangsaan. 

Kurnia Sakramen Krisma - Roh Kudus menguatkan kita. 

Seruan kepada kaum muda, 
sertailah Larian Solidariti!

VATIKAN: Ketika membeatifikasi 
Yohanes Paulus I, Sri Paus Fransis-
kus memuji mendiang Bapa Suci 
itu kerana menunjukkan kebaikan 
Tuhan kepada dunia dan mereal-
isasikan Injil tanpa kompromi.

“Beato baru kita hidup seperti: 
dalam sukacita Injil, tanpa kompro-
mi, mencintai sampai akhir hidup,” 
kata Sri Paus Fransiskus. 

“Beliau memperlihatkan seman-
gat kemiskinan,  melepaskan diri 
dari harta benda, serta menang atas 
godaan, mencari kemuliaan Tu-
han dalam dia mengikuti  teladan 
Yesus,” ujar Bapa Suci.

Katanya lagi, Beato Yohanes 
Paulus 1 juga seorang yang lemah 
lembut dan gembala yang rendah 
hati. 

Bapa Suci berbicara demikian 
semasa menyampaikan homili di 
Dataran Sto  Petrus pada Misa 4 
September yang dihadiri lebih dua 
puluh lima ribu orang. 

Semasa upacara beatifikasi, pada 
awal Misa, foto beato baru itu 
diberkati dan dipasang di bahagian 
depan basilika. 

Foto itu adalah lukisan cat min-
yak, “Sri Paus tersenyum,” yang di-
lukis oleh Zhang Yan, seorang seni-
man China yang menggabungkan 
teknik lukisan Timur dan Barat.

“Dengan senyumannya, Sri Paus 
Yohanes Paulus berhasil mengko-
munikasikan kebaikan Tuhan. Beta-
pa indahnya Gereja dengan wajah 
bahagia, tenteram dan tersenyum, 
Gereja yang tidak pernah menutup 

pintu, tidak pernah mengeluh atau 
menyimpan dendam, tidak pernah 
marah atau sabar...,” kata Bapa Suci 
Fransiskus.

“Mari kita berdoa, seperti yang se-
lalu didoakan oleh Sri Paus Yohanes 
I, ‘Tuhan terimalah aku apa adanya, 
dengan kekuranganku, tetapi buat-
lah aku menjadi seperti Engkau ke-
hendaki.’

Semasa upacara beatifikasi, be-
berapa relik yang dibawa ialah se-
carik kertas, di mana di atasnya, Yo-
hanes Paulus I, menulis poin penting 
renungan rohani tentang tiga keba-
jikan teologi – iman, harapan dan 
amal.

Candela Giarda, wanita muda Ar-
gentina yang mukjizatnya membuka 
jalan bagi beatifikasi Beato Yohanes 

Paulus, tidak dapat datang ke Roma 
akibat kecederaan semasa bersukan. 

Candela berusia 11 tahun ketika 
menderita ensefalitis akut yang pa-
rah, mengalami kejang otak yang 
tidak terkendali dan mengancam 
jiwanya. 

Setelah doktor memberitahu ang-
gota keluarga bahawa kematiannya 
“sudah dekat,” Fr Juan José Dabusti 
mendorong keluarga Candela agar 
berdoa dengan perantaraan mendi-
ang Sri Paus itu.

Pada tahun 2011, sebuah panel 
ahli yang mempelajari penyebab-
nya memutuskan bahawa tidak ada 
penjelasan ilmiah untuk pemulihan 
totalnya dan hal itu dapat dikaitkan 
dengan campur tangan  mendiang 
Sri Paus itu. — media Katolik 

TIGRAY: Ketika pertempuran sep-
erti tidak ada akhirnya di Ethiopia 
utara di antara puak pelampau dan 
kerajaan, para uskup negara itu 
mendesak kedua-dua belah pihak 
mengutamakan perdamaian kerana  
wanita, kanak-kanak dan warga 
tua. 

Dalam seruan berjudul “No 
More War!” (Tidak ada perang 
lagi), para uskup mendesak “se-
mua pihak untuk genjatan senjata  
dan kembali memilih  perdama-
ian, mengutamakan dialog  agar 
penderitaan rakyat berakhir,” kata 
pernyataan para uskup bertarikh 
18 Ogos, tetapi diterbitkan pada 2 
September.  

Pertempuran telah berubah men-
jadi perang skala besar di antara 
pasukan pemerintah federal dan 
Front Pembebasan Rakyat Tigray 
(TPLF) sejak  24 Ogos.  

Pertempuran terbaharu itu 
menggagalkan kesepakatan gen-
catan senjata kemanusiaan  yang 
diumumkan pemerintah pada Mei 
bagi mengizinkan bantuan kema-
nusiaan menjangkau jutaan orang 
yang memerlukan di Tigray.

Dalam tempoh lima bulan ini, 
makanan, ubat-ubatan dan keper-
luan dasar lainnya berjaya tiba di 
wilayah itu tetapi para pemimpin 
Gereja itu masih risau, ia terlalu 
sedikit. 

Para uskup mengatakan pertem-
puran berlanjutan ketika rakyat 
memiliki harapan untuk perdama-
ian dan ramai orang “menderita 
kelaparan, penyakit dan tekanan 
mental” kerana terpaksa mening-
galkan kediaman mereka. 

“Gereja … merindukan per-
damaian, agar penderitaan orang-
orang yang tinggal di Tigray, Am-
hara, Afar dan daerah lain di negara 
itu dihentikan,” kata para uskup.

Agensi kanak-kanak PBB berka-

ta konflik di Tigray, menyebabkan 
kira-kira 2.3 juta kanak-kanak 
memerlukan bantuan segera dan 
beribu-ribu lagi diancam penyakit 
di kem pelarian.

Perang di Tigray bermula pada 
November 2020 ketika Per-
dana Menteri Abiy Ahmed Ali                                                                        
mengumumkan tindakan keten-
teraan terhadap TPLF setelah 
mendakwa kumpulan itu men-
yerang pangkalan ketenteraan di 
Mekele. — media Vatikan

Bapa Suci beritahu kardinal 
akan kunjung Timor-Leste 
DILI: Kardinal Dom Virgilio do 
Carmo da Silva, kardinal pertama 
Timor- Leste mengatakan bahawa 
ketika berada di Vatikan, Sri Paus 
Fransiskus sendiri memberitahu-
nya secara langsung bahawa beliau 
akan mengunjungi Timor-Leste.

Prelatus itu berkata demikian se-
masa Misa kesyukuran atas pelan-
tikannya sebagai kardinal pada 6 
September.

Meskipun Bapa Suci sukar un-
tuk berdiri, namun dari kerusi 
rodanya, Bapa Suci tegas menga-
takan, ‘Saya akan berkunjung ke 
Timor-Leste’,” katanya Kardinal 
Dom semasa berkhutbah  dalam 
Misa itu.

Misa yang diadakan di Tasi 
Tolu, tempat bersejarah di mana 
Sri Paus Yohanes Paulus II pernah 
merayakan Misa semasa berkun-
jung di situ pada tahun 1989.

Sri Paus Fransiskus seharusnya 
mengunjungi Timor-Leste, Indo-
nesia, dan Papua Nugini pada Sep-
tember 2020. Namun, perjalanan-
nya dibatalkan kerana pandemik 
Covid-19.

Setakat ini, Vatikan belum me-
nyampaikan pengumuman rasmi 
tentang kunjungan tersebut namun 
“Timor-Leste mendapat tempat 
di hati Sri Paus Fransiskus”, ujar 
Msgr Marco Sprizzi, nunsio apos-
tolik di Dili. — ucanews.com 

Sri Paus Fransiskus ucap takziah pemergian Ratu Elizabeth II 
LONDON: Duli Yang Teramat 
Mulia Ratu Elizabeth II dari United 
Kingdom of Great Britain dan Ire-
land Utara meninggal dunia pada 
petang Khamis, Sept 8 di Istana 
Balmoral, kediamannya di Scot-
land.

Keluarganya telah berkumpul 
dengan mendiang Permaisuri sete-
lah bimbang dengan kesihatan ratu 
itu yang semakin buruk pada awal 
hari itu.

Ratu Elizabeth II memerintah se-
lama lebih 70 tahun, meraikan Jubli 
Platinumnya pada 2 Jun 2022.

Anak sulung mendiang Ratu 
Charles, bekas Putera Wales, kini 
menjadi Raja dan ketua negara un-
tuk 14 negara Komanwel.

Tidak lama selepas kematiannya, 
Sri Paus Fransiskus menghantar tel-
egram untuk mengucapkan takziah 
kepada Raja Charles III atas ke-
matian bondanya, monarki paling 
lama berkhidmat di UK.

“Sangat sedih apabila meng-
etahui pemergian Duli Yang Maha 
Mulia Ratu Elizabeth II, saya 
mengucapkan takziah kepada Tu-
anku, Ahli Keluarga Diraja, ke-

pada Rakyat United Kingdom dan 
Komanwel.”

Bapa Suci berkata beliau menyer-
tai semua orang yang meratapi ke-
hilangan ratu itu, “dalam mendoa-
kan istirahat kekal mendiang Ratu, 
dan dalam memberi penghormatan 
kepada kehidupan ratu yang selama 
ini berkhidmat tanpa henti demi 
kesejahteraan Negara dan Koman-
wel, teladan pengabdiannya kepada 
tugas, imannya yang teguh kepada 
Yesus Kristus dan janji-janji-Nya.”

Sangti Papa Fransiskus juga me-
muji “jiwanya yang mulia” dengan 

meneladani belas kasihan Tuhan. 
“Tuanku, saya berdoa agar Tu-

han Yang Maha Kuasa akan men-
curahkan Tuanku dengan rahmat-
Nya yang tidak putus-putus dalam 
Tuanku memikul tanggungjawab 
yang tinggi sebagai Raja. 

Kepada semua yang menghargai 
dan mengenang mendiang Ratu, 
saya mohon kelimpahan berkat ila-
hi sebagai ungkapan  penghiburan 
dan kekuatan dalam Tuhan,” kata 
Sri Paus Fransiskus di dalam tel-
egramnya kepada Putera Charles. 
— Vatican News

Ratu Elizabeth II menghembuskan 
nafas terakhir pada Sept 8, 2022. 

Kanak-kanak menderita kelaparan dan ketinggalan dari segi pendidikan 
akibat peperangan berlanjutan di Ethiopia utara. 

Meskipun tiada pernyataan rasmi, namun Sri Paus Fransiskus berjanji 
akan berkunjung Timor-Leste kepada Kardinal pertama Timor-Leste. Foto: 
Media Vatikan. 

Beato Yohanes Paulus I, 
ingatkan kita akan esensi Injil 

Bapa Suci Yohanes Palus I pertama 
kali tampil di Balkoni Basilika St. 
Petrus semasa terpilih menjadi Sri 
Paus. Foto: Media Vatikan. 

Para uskup Ethiopia seru jangan ada lagi 
peperangan! 



Matius merupakan 
seorang pemungut 

cukai di kota Kapernaum, 
kota di mana Yesus tinggal. 
Matius seorang Yahudi, 
tetapi bekerja untuk kepen-
tingan bangsa Romawi 
yang menjajah bangsa 
Yahudi.

Oleh itu, orang-orang sebangsanya tidak 
menyukai Matius. Mereka tidak mahu ber-
hubungan dengan “orang-orang berdosa” sep-
erti Matius si pemungut cukai.

Namun Yesus tidak berfikir demikian terha-
dap Matius. Pada suatu hari, Yesus melihat 
Matius duduk di rumah cukai dan berkata, 
“Ikutlah Aku.”

Seketika itu juga Matius meninggalkan wang 
serta pekerjaannya untuk mengikuti Yesus.

Baginya, Yesus kelihatan demikian kudus 
dan bagaikan seorang raja. Matius mengada-
kan sebuah perjamuan besar bagi-Nya. Dia 
mengundang teman-teman lain yang seperti 
dirinya untuk bertemu dengan Yesus serta 
mendengar ajaran Yesus.

Sebahagian orang Yahudi menyalahkan 
Yesus kerana makan bersama dengan orang-
orang yang mereka anggap sebagai orang ber-
dosa.

Tetapi, Yesus sudah siap dengan suatu jawa-
ban. “Bukan orang sihat yang memerlukan 
tabib, tetapi orang sakit. Aku datang bukan 
untuk memanggil orang benar, melainkan 
orang berdosa.’

Ketika Yesus kembali ke syurga, Sto Matius 
tinggal di Palestin untuk mewartakan Kristus. 
Sto Matius mewartakan Yesus kepada kaum 
sebangsanya. Setelah mewartakan Injil kepada 
ramai orang, hidup Sto Matius berakhir se-
bagai seorang martir iman yang jaya.

Kenali 
Santo Anda 

Sto Matius 
~ 21 Sept ~

Tekla dibaptis menjadi 
orang Kristian ketika 

Sto. Paulus dan Barnabas 
datang mewartakan Injil 
Yesus di Ikonium (Kis 
14:1). Setelah menjadi 
seorang Kristian, Tekla 
memutuskan untuk hidup 
selibat dan menjadi pengantin Kristus. 

 Orang tua Tekla dan juga tunangannya         
Thamyris berusaha memujuk Tekla agar dia 
meninggalkan iman Kristianinya. Tetapi Sta 
Tekla tidak dapat dipengaruhi. 

Didorong oleh perasaan amat marah,          
Thamyris mengadu hal Tekla ke pengadilan. 
Tetapi tindakan Thamyris tidak mampu mele-
mahkan iman Tekla. Pengadilan pagan telah 
menjatuhkan hukuman mati terhadap Tekla 
dengan cara dibakar. 

Pada saat pelaksanaan hukuman mati,         
Tekla membuat tanda salib di atas api dan hujan 
badai tiba-tiba turun serta memadamkan api. 

Begitu juga ketika Sta Tekla dibuang dalam 
kandang singa yang kelaparan tetapi binatang 
buas itu tidak menyerangnya malah menjadi 
jinak. Mukjizat ini membuat hakim ketakutan 
dan memutuskan untuk membebaskan Tekla.

Tekla kemudian meninggalkan keluarganya 
dan mengikuti St Paulus dan teman-temannya, 
termasuk St Barnabas mewartakan Injil Kris-
tus. 

Setelah berusia lanjut, Tekla tinggal di se-
buah daerah terpencil, Ma’loula di Syria. 

Sebuah biara indah yang dalam bahasa Arab 
disebut Mar Takla (St Tekla) didirikan untuk 
mengenang namanya. 

Di sinilah Sta Tekla dimakamkan dan relikn-
ya disimpan sampai hari ini.

Sta Tekla
~ 23 September ~

Uskup Agung Kuching 
jelas pendermaan organ 
dari perspektif Kristian 
KUCHING: Dr Sim Kui Hian, Men-
teri Kesihatan Awam, Perumahan dan 
Kerajaan Tempatan yang juga Timbalan 
Perdana Menteri Sarawak, melancarkan 
Minggu Kesedaran Pendermaan Organ 
peringkat negeri Sarawak 2022 di Hospi-
tal Umum Sarawak (SGH) pada 25 Ogos.

Dalam majlis itu, Dr Sim turut melan-
carkan Unit Perolehan Organ Hospital 
(UPOH).

Sempena pelancaran itu, sebuah forum 
menyentuh pandangan agama menge-
nai pendermaan organ oleh tokoh-tokoh 
agama  Islam, Buddha dan Kristian turut 
diadakan di auditorium CRC.

Antara ahli panel ialah Uskup Agung 
Katolik, Dr Simon Poh, yang berkongsi 
dari perspektif Kristian dan Alkitab ten-
tang pendermaan organ. 

Berikut merupakan beberapa jawaban 
dan ulasan Uskup Agung Simon tentang 
pendermaan organ.

Katanya, “Tidak ada kasih yang lebih 
besar daripada menyerahkan nyawan-
ya untuk kawan-kawannya.” (Yohanes 
15:13) dan “Kasihilah sesamamu ma-
nusia seperti dirimu sendiri”. (Markus 
12:31)

Dengan kata lain, ini bermakna: Mem-
beri nyawa adalah tindakan cinta yang 
paling agung.

Tidak semua kita terpanggil untuk 
melakukan pengorbanan sebegitu. Tetapi 
pada hakikatnya, kita tahu bahawa dalam 
kehidupan seharian, ibu bapa banyak 
berkorban agar anak-anak mereka dapat 
bersekolah dan melanjutkan pelajaran.

Pendirian Kristian mengenai Pender-
maan Organ dan Pemindahan
Agama Kristian melihat pendermaan or-
gan, mata dan tisu sebagai satu tindakan 
amal dan kasih sayang. Pemindahan ada-
lah serasi secara moral dan etika dengan 
ajaran Gereja.

Menurut Paderi Katolik, Rev Leroy 
Wickowski, Pengarah Pejabat Hal Ehwal 
Kesihatan Keuskupan Agung Chicago, 
“Kami menggalakkan derma sebagai tin-
dakan amal. Ia adalah sesuatu yang baik 
yang mungkin berpunca daripada tragedi 
dan sebagai salah satu cara bagi keluarga 

membantu orang lain.”
Kata kuncinya ialah menderma. Sama 

seperti sumbangan wang tunai yang di-
berikan kepada rumah ibadat, ini perlu 
diberikan secara percuma dan bukan 
sebagai pertukaran perkhidmatan yang 
perlu dilakukan. Apabila pertukaran 
dikenakan  syarat pembayaran, ini akan 
dianggap sebagai transaksi komersial 
(jual beli, penawaran dan permintaan) 
maka  seseorang itu akan menjual or-
gan dan tidak menderma! Menjual organ 
untuk wang adalah tidak bermoral dari 
Iman Kristian. 

Setiap manusia adalah INSAN yang 
bermaruah, diciptakan menurut rupa TU-
HAN. Manusia BUKAN benda atau ba-
rang untuk dijual di pasaran. 

Kita BUKAN komoditi atau BARAN-
GAN untuk diniagakan atau dieksploitasi 
untuk keuntungan. Kita tahu bahawa ke-
tamakan untuk wang telah menimbulkan 
pemerdagangan manusia dan kecurian 
organ – di mana orang dan organ mereka 
dianggap sebagai barang untuk dijual, 
disewakan untuk seks dan penderaan un-
tuk keuntungan dan wang. 

Kesimpulannya, dari perspektif Kris-
tian bahawa manusia – terdiri daripada 
tubuh dan jiwa –  harus diberi peng-
hormatan kerana dicipta mengikut imej 
Tuhan. Sehubungan itu, organ manusia 
hanya boleh didermakan secara bebas 
untuk motif yang lebih tinggi iaitu demi 
menyelamatkan nyawa dan tidak boleh 
diperdagangkan untuk keuntungan. — 
Today’s Catholic 

KIULU: St Joseph Kiulu telah melancar-
kan Pan Malaysia Pastoral Convention 
(PMPC) 2026 di peringkat paroki pada 27 
Ogos lalu setelah dilancarkan di peringkat 
keuskupan Agung Kota Kinabalu pada 27 
Julai. Seramai 130 orang perwakilan dari-
pada lima zon iaitu Zon Kiulu, Zon Lokub, 
Zon Pukak, Zon Mangkaladom dan Zon 
Malanggang hadir bersama.

Turut hadir dalam pelancaran tersebut 
adalah Fr Lasius Gantis, Sr Jane Sandalun 
fsic dan Sr Marysia Malating fsic. Fr Lasi-
us memimpin umat dalam doa pembukaan 
sebelum acara dijalankan.

Pengerusi Tim PMPC paroki Kiulu, Ri-
nus Katong, memberi penerangan tentang 
PMPC dan tanggungjawab perwakilan se-

lepas pelancaran tersebut. Rinus menyeru 
perwakilan agar membawa peristiwa ber-
sejarah ini di tempat masing-masing untuk 
menuju ke PMPC 2026.

Sebagai maklumat tambahan, sebuah 
klip video bertajuk ‘Perjalanan Kita dari 
Prefektur ke Provinsi Gereja’ ditayangkan 
kepada para perwakilan.

Mereka juga diberi penerangan menge-
nai proses menuju PMPC 2026 oleh ahli 
tim, Ronald Ladimin. Ronald mengajak 
para pewakilan untuk merenung kem-
bali misi perjalanan misionaris atau misi 
penginjilan yang terdahulu di ketiga-tiga 
keuskupan di Sabah.

Ronald membawa umat “merayakan, 
mendengar dan berjalan di dalam terang 

Tuhan” iaitu tema PMPC 2026, sesuai  
dengan fokus utamanya iaitu Keluarga, 
Gereja, Masyarakat dan Ekologi.

Dia berkata para perwakilan perlu meli-
hat, menilai dan bertindak di peringkat 
chapel, zon dan seterusnya di peringkat 
paroki untuk keberhasilan Misi dan Visi 
PMPC 2026.

Pelancaran diakhiri dengan perayaan 
Ekarisiti yang dipimpin oleh Fr Postinus 
Kurup. Di dalam amanatnya, Fr Postinus 
menekankan agar para perwakilan berani 
menjadi saksi Kristus sebagai garam dan 
terang dunia khususnya di tempat masing-
masing sesuai dengan Misi dan Visi PMPC 
2026 demi kemuliaan Tuhan. — Angela 
Juanis, Catholic Sabah 

Paroki St Joseph Kiulu, lancar PMPC 2026 

Fr Postinus Kurup menyampaikan banner ‘Perjalanan PMPC 2026’ kepada lima zon paroki Kiulu selesai Misa. 

Uskup Agung Simon Poh menerima token 
dari Dr Ngian Hie Ung (Kanan). Gambar: 
Today’s Catholic. 



PERMOHONAN DOA SRI PAUS (SEPT) 
Untuk Hukuman Mati: 

Kita berdoa agar hukuman mati yang 
melanggar  martabat manusia,dapat 
dihapuskan secara undang-undang 

di setiap negara. September 18, 2022

KENINGAU: Ulang tahun ke-77 kema-
tian Msgr. August Wachter, salah seorang 
misionari dan paderi dari Jerman, bersama 
tujuh orang paderi, seorang brother dan 
tiga orang awam yang telah menyebarkan 
Khabar Gembira di Sabah, diraikan dengan 
program ziarah pada 24-30 Ogos lalu di 
Rumah Retret Keuskupan Keningau Tatal 
(RRKKT).

Dengan tema yang dipetik dari slo-
gan Misionari Mill Hill, “Mengasihi 
dan        Melayani”, program ziarah ini diisi                                            
dengan sesi-sesi katekesis oleh para rohani-
wan Franciscan Sisters of the Immaculate 
Conception (FSIC), yang memperkenalkan 
para perintis iman Katolik di Borneo Utara 
dan menceritakan pengorbanan mereka 
yang meninggalkan negara asal, demi mem-
bawa Khabar Gembira. 

Sister FSIC adalah kongregasi tempatan 
pertama yang didirikan oleh Msgr August 
Wachter pada tahun 1936.

Kemuncak ziarah ini ialah Perayaan Eka-
risti yang dipimpin oleh Uskup Cornelius 
Piong pada 30 Ogos.

Turut diadakan pada hari itu ialah pem-
berkatan patung baharu Msgr August 
Wachter dan pengumuman nama bagi de-
wan baharu iaitu Dewan Keharmonian 
Alam Ciptaan Tuhan Msgr. August Wachter 
serta pemberkatan beberapa buah rumah 
baharu untuk kegunaan para paderi apabila 
bersara kelak.

Perayaan kemuncak ini turut dihadiri 14 
paderi Keuskupan dan seorang paderi reli-

gius dan sister FSIC. 
Melalui homilinya, Bapa Uskup Cornelius 

Piong mengatakan “program memperin-
gati ulang tahun kematian Msgr Wachter 
bersama kumpulannya amat bermakna 
dan bersejarah buat umat di Keuskupan                                                                               
Keningau kerana iman dan kasih mereka 
telah membawa agama Katolik kepada 
moyang, datuk dan nenek kita. Dan iman 
yang menyelamatkan ini telah diwariskan 
kepada kita pada hari ini. ”

Uskup Cornelius meminta ibu bapa, ko-
muniti dan sesiapa sahaja agar dapat mem-
perkenalkan sejarah kedatangan Berita 
Sukacita Tuhan di Borneo Utara kepada 
generasi muda. 

Dalam ucapannya selepas Misa Kudus, 

Mother Frances Mani mengungkapkan 
rasa syukur dan terima kasih atas sokongan 
Uskup Cornelius dalam usaha mengenang 
para Misionari Mill Hill yang terkorban di 
Sabah, dengan membuka pusat peringatan 
pertama Msgr August Wachter di Paroki 
St.Anthony Tenom, kemudian di Pusat 
Ziarah Keluarga Kudus Nulu Sosopon dan 
kini sebuah dewan baharu, di Rumah Retret 
Keuskupan Keningau, Kg Tatal.

Sejarah singkat Msgr August Wachter 
Msgr August Wachter dilahirkan pada 8 Di-
sember 1878 oleh pasangan Josef Wachter 
dan Susanna Brutscher di Blundez, Austria. 

Beliau merupakan Prefek Apostolik per-
tama Borneo Utara pada 26 Julai, 1927. Se-

bagai prefek apostolik, Msgr Wachter sen-
tiasa berusaha menjangkau mission-mission 
di pedalaman dengan matlamatnya untuk 
membawa Khabar Sukacita bagi mereka 
yang belum mengenal Kristus. 

Pada zaman perang kedua, merupakan 
waktu gelap bagi gereja di Borneo Utara, 
Msgr Wachter, misionari Jerman terakhir 
telah ditangkap di Penampang dan dibawa 
ke stesen keretapi Papar. Mereka dipaksa 
berjalan kaki sehingga Sapong Tenom. 

Menurut laporan Buletin Mingguan Ma-
jlis Paroki Hati Kudus Yesus (Bludenz) 
bertarikh 26 Januari 1946, pihak berkuasa 
Ketenteraan Australia telah mengesahkan 
kematian beberapa orang misionari ber-
bangsa Jerman. — Didiroy Joneh 

INANAM: “Pelayanan pastoral untuk para 
pendatang dan perantau  jelas bukanlah 
sesuatu yang menarik kepada ahli gereja 
kita,” kata Uskup Agung John Wong dalam 
perutusannya kepada 50 perwakilan paroki 
dalam program KEMBARA 1. 

Program pembentukan itu diadakan pada 
30-31 Ogos di Nuluhon Garden, Inanam, 
anjuran Komisi  Keuskupan Agung Kota 
Kinabalu untuk Migran dan Perantau 
(ACMI) khususnya kepada mereka yang 
terlibat dalam pelayanan migran di pering-
kat paroki. 

“Dalam pelayanan anda, anda mungkin 
disalah ertikan, dilihat kurang patriotik, 
dan banyak lagi persepsi negatif. 

Walau bagaimanapun, penjagaan pasto-
ral terhadap kaum pendatang adalah satu 
pelayanan yang diperintahkan secara lang-
sung oleh Yesus sendiri apabila Dia berkata 
"...Aku adalah orang asing dan kamu men-
erima Aku di rumahmu.." (Mat 25:35) dan 
“.. Aku berkata kepadamu, setiap kali kamu 
melakukannya ini untuk salah seorang yang 
paling hina di antara saudara-Ku ini, kamu 
lakukan untuk Aku”… (Mat 25:40). 

Sebagai ketua gereja tempatan, saya 
mengiktiraf pelayanan anda dan meng-
galakkan anda untuk terus melaksanakan 

empat teras yang digariskan oleh Sri Paus 
Fransiskus – untuk mengalu-alukan, un-
tuk mempromosikan, untuk memper-
tahankan dan untuk mengintegrasikan 
– pendatang ke dalam kehidupan gereja 
tempatan kita, ” tulis Uskup Agung dalam 
suratnya yang dibacakan oleh  Fr Ambrose 
Atang, Direktor Rohani ACMI, semasa 
pembukaan KEMBARA 1.

Perkataan ‘KEMBARA’, yang dipilih 
sebagai nama program pembentukan itu 

adalah singkatan kepada empat teras kero-
hanian yang dipilih oleh ACMI iaitu  ke-
rendahan hati, Maruah insan, Belaskasihan 
Tuhan,  Rupa/Gambar Tuhan.

Program ini, yang pertama sejak pe-
nubuhan ACMI dua tahun lalu, bertujuan 
untuk mengumpulkan ahli-ahli dari semua 
paroki yang terlibat dalam pelayanan mi-
gran Paroki, untuk berkongsi dan menden-
gar suka dan duka, membincangkan dan 
mengumpul maklum balas daripada paroki, 

mengikuti sesi-sesi oleh wakil daripada ko-
muniti migran dan aspek lain dalam pelay-
anan migran.

Alfred Justin dari paroki St. John, Tuaran 
berkata, program itu telah membantunya 
melihat dengan jelas hala tuju pelayanan 
migran. 

“Pada mulanya, apabila saya diminta 
mengetuai pelayanan ini di paroki, saya 
tidak tahu apa yang perlu dilakukan. 

“Sekarang, semua yang saya kumpul-
kan dari KEMBARA ini, diharapkan da-
pat membantu saya untuk membimbing 
penyelaras zon di paroki saya. Liturgi dan 
topik yang dipilih untuk program ini, teru-
tamanya sesi perkongsian dan mendengar 
suka dan duka, sangat membantu saya, se-
cara peribadi, untuk memahami lebih lan-
jut pelayanan kepada para pendatang,” kata 
Alfred.

Program ini diakhiri dengan dialog ber-
sama Cik Deepika Singh, Penyelaras Pro-
jek Persekutuan Persidangan Uskup Asia 
(FABC), untuk Pejabat Pembangunan Ma-
nusia dan Perubahan Iklim, India, yang be-
rada di Sabah menghadiri pelancaran PRO-
TECT 3, sebuah program anjuran Komisi  
Episkopal Keadilan Penciptaan. — Peter 
Zeter 

“Saya iktiraf pelayanan anda” 
Uskup Agung KK kepada peserta KEMBARA 1

Keuskupan Keningau peringati ulang tahun kematian 
perintis misionari Borneo Utara

Wakil dari Komuniti Filipina memberikan perkongsian dalam satu sesi di KEMBARA 1.

Para sister FSIC bersama Uskup Cornelius Piong dan paderi-paderi Keuskupan Keningau. 


